
1 / 3 

 
 
SEXU ASKATASUN ETA ANIZTASUNAREN ALDEKO PASAIAKO UDALAREN MANIFESTUA  
 
2013ko maiatzaren 17an Homofobia, Lesbofobia eta Transfobiaren aurkako Eguna da.  
  
Pasaiako udalak bere konpromisoa berresten du askatasun afektibo-sexualarekin eta genero-
identitate aniztasunarekin; eta, horrenbestez, askatasun hori murrizten duten diskriminazio-mota 
guztiak gainditzeko lan egiteko konpromisoa hartzen du. Izan ere, diskriminazio horren funtsean 
aurreiritziak eta ezjakintasuna daude eta sistema oso bat, heteropatriarkatua, gizon eta emakume 
izateko modu bakarra ezarri nahi diguna, harremanak izateko modu bakarra, maitatzeko modu 
bakarra, hots, arra-maskulinoa-heterosexuala eta emea-femininoa, heterosexuala) eta guztion 
askatasunaren eta berdintasun printzipioaren aurkakoa da –printzipio horren arabera, pertsona 
guztiak berdinak gara eta eskubide berberak ditugu, gure orientazio sexuala edo genero-
identitatea edozein dela ere. 
  
Egia da azken urteetan aurrerapauso handiak lortu dituztela LGTBI taldeek mendebaldeko 
herrialde asko eta askotan, berdindu egin baitira zenbait lege eta eskubide; ez erabat oraindik, 
ordea. Dena dela, horrekin batera, oraindik ere badago zer landu gizartean, esaterako, askatasun 
sexualaren kontrako indarkeria, presente dago mundu osoan eta nabarmen eragiten die lesbiana, 
gay, bisexual, transgenero eta intersexualei.  

Gaur egun, joera heterosexual, binarista eta heldua posible den arau bakar gisa aurkezten du gure 
ordena sozialaren oinarrian dagoen heteropatriarkatuak, eta gainerako aukerak egiten dituzten 
pertsonak errudun gisa agerrarazten ditu. Mendebaldeko sexualitatearen eta identitateen 
eskuliburua mugatuta dago, beraz, eta onarpen soziala, zilegitasun morala eta legezko eskubideak 
ukatzen dizkie heteropatriarkatuaren araua hausten duten sexu praktikei eta identitateei. 

Egoera horren ondorioz, LGTBI pertsonengan ageri-agerikoa da jendaurrean adierazpen afektibo-
sexualak egiteko beldurra eta zailtasunak. Gay, lesbiana, transexual, bisexual eta transgenero eta 
intesexualek askotan intimitatean eta sekretupean baino ez dituzte egiten adierazpen afektibo-
sexualak eta identitatearekin lotutakoak, mendeetan zehar jasandako errepresioaren beldur. 
Beste esparru batzuetan egin beharreko lana ahaztu gabe, nabarmendu nahi dugu 
komunikabideek ezinbesteko garrantzia dutela LGTBI pertsonei buruzko onarpen soziala lantzeko 
orduan eta baita identitate, harreman, familia eta bikote aniztasuna erakutsi eta islatzeko ere. 
  
Pasaiako Udalak, beraz, bere barne komunikazioan politikan eta baita bestelako komunikabideekin 
dituen harremanetan dekalogoan jasotako irizpideak jarraituko ditu, aurkezten duen dekalogoa 
bere eginez:  
 
 
DEKALOGOA 
 
1.- Komunitatearen giza kapitalaren garrantzia azpimarratu. Haren testigantzari eta esperientziari 
pentsamendu iraingarriak eta diskriminatzaileak desagerrarazteko analisi gaitasuna eman. 
2.- LGTBI kolektiboen bizipenak, beharrizanak eta ekarpenak gizartera gehitu, gizarteko kideak 
diren aldetik, eta elementu horiek zeharkako material bihurrarazi, informazio ildoak prestatzeko 
orduan. 
3.- Osasun, segurtasun eta partaidetza gaiei tratamendu zuzena emateko asmoz herritarren 
eskubideak aldarrikatu, kolektiboak horiek betetzeko eragile aktibo bihurtzearekin batera. 

4.- Komunikabideekiko lankidetza sustatu gai guztietan, berariazkoak eta kolektiboetan euretan 
oinarritzen direnak barne. Horrela, gizartearen benetako irudia egingo da, eta horrek LGTBI 
kolektiboaren irudi zehatzagoa ematen lagunduko du. 
5.- LGTBI kolektiboa heterogeneoa da. Horregatik, komunikabideek estereotipo negatiboak 
sortzen ez laguntzeko erantzukizuna daukate. Beraz, beharrezkoa izango da iritziak eta 
adierazpenak zaintzea, gaien ikuspegi orekatua eskaintzeko. 
6.- Komunikabideak LGTBI elkarte eta kolektiboetarantz hurbiltzen lagundu, gaien eta edukien 
tratamenduak, terminologia eta ikusgaitasuna adostuta estilo gidaliburua sortzeko asmoz. 
7.- Komunikabide sozialek homofobia, lesfobia eta transfobiaren aurkako borroka aldarrikatzeko 
lanean parte hartu behar dute, guztion borroka delakoan, eta, era berean, LGTBI kolektiboek 
jokabide iraingarriak eta biolentoak desagerrarazteko egiten dituzten balio eta ekintza guztiak 
hedatu eta horien garrantzia azpimarratu behar dute. 
8.- Homofobiaren  gaitzak edo desinformazioak ukitutako kolektiboei eta pertsonei ahalduntze 
pertsonaleko prozesuan lagundu, jardunbide egokiak eta herritarrei helarazten zaizkien ereduak 
ekarrita. 
9.- LGTBI komunitatea eragile aktiboa izan behar da, informazioa, komunikazioa edo teknologia 
berriak dakarten arlo guztietan, LGTBI  kolektiboen eta komunikabideen artean partaidetza, 
lankidetza eta laguntzarako elkarrekiko konpromisoak bultzatuta. 
10.- Komunikabideek eta erakunde publikoek ez dituzte homofobia eta LGTBI pertsonen 
eskubideen aurkako gainerako jokabideak segurtasun edo hezkuntza arloko berariazko kontutzat 
jo behar, eta pertsonen bizitzaren alde guztiak zeharka eta positiboki ukitzen dituzten iritziak eta 
jokabideak sortzen laguntzen duten eragile bihurtu behar dira. 
11.- Udaletik egiten dugun komunikazioan (idatzia nahiz irudi bidezkoa) herritarren aniztasuna 
islatuko dugu, aniztasuna zentzu zabalean ulertuta. Arreta berezia jarriko dugu harreman afektibo-
sexualen eta genero-identitatearen aniztasuna isla dadin. 
12.- LGTBI pertsonen aurkako gorrotoa eta diskriminazioa bultzatzen duten entitate publiko edo 
pribatuei (politikoak, sozialak, erligiosoak...)administrazio publikoen subentzio edo laguntza 
ekonomikoak kentzea. 
13.- Gobernuari Lesbiana, gay, transexual, bisexual eta intersexual kolektiboak jasaten ari den 
murrizketa eta politika antisoziala etetea eskatzea. Gobernuari IHESAren aurkako borrokaren 
konpromezua indartzea eta IHESAren Plan Nazionalaren bideragarritasun ekonomikoa bermatzea 
eskatzea, eta sexu aldaketaren prozesua Gizarte Segurantzako katalogoan sartzea, lesbianen eta 
emakume bisexualen lagunduriko ugalketa bezala.    

